R A P O R T

“MBI MONITORIMIN E SHPENZIMEVE PËR  PROGRAMIN “ POLICIA E SHTETIT”, PËR  4/MUJORIN E  I-rë  TË VITIT 2026”

HYRJE

Programi “Policia e Shtetit” administron dhe menaxhon fondet publike, të miratuara, konkretisht:  Realizimi i Fondeve Buxhetore për Programin Buxhetor “Policia e Shtetit”; në total fondet buxhetore brenda limitit të miratuar për Programin “Policia e Shtetit”, janë realizuar në shumën 8,585,824 mijë lekë, nga 9,866,641 mijë lekë të planifikuara, ose  87% e planit, me një diferencë në shumën prej 1,280,817 mijë lekë e analizuar, si më poshtë;
Realizimi i buxhetit  për  4-Mujorin e I-rë të Vitit 2026, evidenca e realizimit të shpenzimeve të buxhetit, krahasuar me planin me ndryshime, (përfshirë shpenzimet me financim të brendshëm, investimet me financim të huaj dhe të ardhurat jashtë limitit) paraqitet si më poshtë:   
 Tabela Nr. 1

	Nr
	Emërtimi i Programit
	Realizimi në  %

	                Programi “Policia e Shtetit”
	87%


Ndërsa sipas zërave të shpenzimeve buxhetore vetëm shpenzimet koherente me financim të brendshëm  niveli i realizimit është në masën 92.8%, shpenzimet kapitale me financim të brendshëm dhe të huaj  niveli i realizimit është në masën 56.2% dhe situata për  4-Mujorin e I-rë të Vitit 2026 paraqitet e tillë (pa përfshire realizimin e kap.06);

 Tabela Nr. 2

	Nr.
	Programi  Buxhetore
	Shpenzime koherente  4-Mujori i I-re  Viti 2026 në %
	Shpenzime kapitale     4-Mujori i I-re  Viti 2026 në %
	Totali i shpenzimeve buxhetore  4-Mujori i I-re  Viti 2026 në %

	1
	Programi "Policia e Shtetit"
	92.8
	56.2
	87

	Shuma
	92.8
	56.2
	87


Tabela Nr. 3; Realizimi i buxhetit në vlere;
                                                                                                                                    

Në 000/lekë

	Nr
	Program  Buxhetor
	Buxheti me ndryshime 4-Mujori i I-re  Vitit 2026
	Fakti  për  4-Mujorin e I-re te Vitit 2026

	
	
	
	në 000/ lekë
	Realizimi  ne %

	1
	“Policia e Shtetit”
	9,866,641
	8,585,824
	87

	Shuma
	9,866,641
	8,585,824
	87


Trajtimi i çështjes së barazisë gjinore
Nga programi Policia e Shtetit në respektim dhe promovim të plotë të barazisë gjinore, janë përcaktuar tregues konkretë të përshtatshëm dhe të matshëm të cilët janë identifikuar si më poshtë;.

Objektivi “Rritja e sigurisë Publike dhe Sigurisë rrugore përmes patrullimeve në rrugë dhe forcimi i kontrollit të territorit me policimin në komunitet”:

Numri i punonjësve të policisë rrugore gra ndaj totalit

Numri i punonjësve të Forcave të Ndërhyrjes së Shpejtë gra ndaj totalit
Objektivi “Rritja e hetimeve proaktive në luftën kundër krimit të organizuar, trafiqeve, korrupsionit,  terrorizmit,  si dhe  Forcimi i koordinimit ndërinstitucional ndërkombëtar në luftën kundër krimit të organizuar e terrorizmit”:

Urdhra mbrojtje të menjëhershme të ekzekutuara

Shtuar treguesi 

% e viktimave të dëmtuara nga dhuna në familje sipas gjinisë, për të cilat është plotësuar kërkesë padi për Urdhër Mbrojtje.

Objektivi “Forcimi i masave për luftën kundër krimit ndërkufitar dhe trafiqeve të paligjshme me synim rritjen e standardeve të sigurisë së kufijve  sipas standardeve të BE-se dhe Kodit Schengen”:

Staf gra në Pikat e Kalimit Kufitar (PKK)

Objektivi “Përafrimi i standarteve të shërbimeve policore me ato të BE-së”:

Numër policesh femra të diplomuara ndaj totalit të arsimuar

Rekrut gra ndaj totalit të rekrutëve

Numër i femrave/totalit në strukturat e Policisë së Shtetit

Raporti i efektiveve policore femra në pozicione drejtuese/totalit të drejtuesve

Bashkëshorte të trajtuara në zbatim të VKM nr.176, datë 20.03.2025.

Të gjithë këto tregues janë të matshëm në numër dhe në %, dhe monitorohen kryesisht mbi bazë vjetore. 

Për informacion më të hollësishëm, lutemi referojuni Aneksit nr. 4: Raporti i realizimit të treguesve të performancës së programit ku janë përfshirë edhe treguesit me bazë gjinore. 

Ndryshimet e buxhetit;

Në total kemi shtese fondi në shumën 28,900 mijë lekë për 4-Mujorin e I-rë të Vitit 2026 e detajuar në zërat  :

Shtesë fondi në shpenzime korente (artikulli 606) në shumën 28,900 mijë lekë ku përfshihet detajimi fillestar i fondit të veçantë për vitin 2026. 

Përformanca dhe statusi i produkteve sipas kostos për Programin:

Raporti i Realizimit të objektivave të politikës së programit. 

Fondet e miratuara për këtë program shpenzohen për realizimin e objektivave të mësipërme, nëpërmjet 52 produkteve, që i përket të gjitha produkteve të planifikuara. 

Sipas klasifikimit ekonomik, realizimi paraqitet si më poshtë:

Shpenzime korente, realizimi është në masën 93%,

Nga të cilat:

Shpenzime personeli, në masën 94.9%,

Shpenzime të tjera, në masën 84.7%,

Shpenzime Kapitale total, realizimi është në masën 56%,

Nga të cilat:

Shpenzime Kapitale me financim të brendshëm, realizimi është në masën 97.4%,

Shpenzime Kapitale me financim të huaj, realizimi është në masën 42%,

Shpenzime Korente nga të Ardhurat Jashtë limitit (Kap 06), realizuar në shumën 19,086 mijë lekë dhe shpenzime kapitale në shumën 2,197 mijë lekë.

Sipas burimit të financimit, realizimi paraqitet  si më poshtë:

Financimi i Brendshëm, realizimi është në masën 93%.

Financim i Huaj, realizimi është në masën 42%,

Performanca e shpenzimeve sipas produkteve, 

Janë parashikuar 52 produkte për vitin , për periudhën janë 32 produkte të planifikuara me vlerë 9,866,641 mijë lekë dhe janë realizuar 23 produkte me vlerë  8,585,824 mijë lekë ose 87%. (duke përfshirë edhe kap.02), të cilat paraqiten si më poshtë  në tabele ).

	Nr
	Emërtimi
	% e realizimit për 4-Mujorin ndaj planit te periudhes

	Totali i Shpenzime Korente
	93

	1
	Operacione policore te hetuara
	96

	2
	Operacione te posaçme konvencionale
	89

	3
	Operacione policore ndaj ekstremisteve e grupeve terroriste
	95

	4
	Persona me cilësi te veçante te mbrojtur
	92

	5
	Shërbime te policisë rrugore te kryera ne rrugët nacionale
	96

	6
	Shërbime te Forcave Speciale dhe e NSH për sigurimin e Rendit Publik
	89

	7
	Objekte te siguruara (objekte e personalitete)
	95

	8
	Operacione te sigurisë ne kufirin blu
	96

	9
	Persona te procesuar ne PKK kategoria e I; II dhe e II-te (Ajror, detar e tokësor)
	92

	10
	Qen policie te trajnuar ne kushte shërbimi
	94

	11
	Rekrut te trajnuar ne auditore dhe ne terren
	87

	12
	Punonjës te trajtuar me pagese kalimtare
	93

	13
	Raporte financiare për menaxhimin e burimeve financiare e njerëzorë
	84

	14
	Raporte për numër provash biologjike, shkencore, balistike, si dhe prova te gjurmëve te gishtave te realizuara.
	74

	Totali Shpenzime për Investime
	56.2

	1
	 Pagese oponence teknike për "Mbështetje ndaj autoriteteve Kombëtare te RSH për zvogëluar rrezikun e përhapjes se armeve dhe keqpërdorimin e armeve te vogla dhe te lehta (AVL), përmirësimin e infrastrukturës se IPQP" 
	0

	2
	Ndërtim/Rikonstruksion i godinës se Kom Policisë Kruje
	100

	3
	Pagese Supërvizori për Ndërtim/Rikonstruksion i godinës se Kom Policisë Kruje
	0

	4
	Pagese kolaudatori për Ndërtim/Rikonstruksion i godinës se Kom Policisë Kruje
	0

	5
	Pagese Leje ndërtimi  për Ndërtim/Rikonstruksion i godinës se Kom Policisë Kruje
	0

	6
	Rikonstruksion godinës DVP Elbasan
	99

	7
	Pagese Supërvizori Rikonstruksion godinës DVP Elbasan
	100

	8
	Pagese kolaudatori  Rikonstruksion godinës DVP Elbasan
	100

	9
	Pagese leje ndërtimi për Rikonstruksion i dhomave te shoqërimit ne Komisariatet e Policisë Tirane dhe blloku I sigurisë dhe shoqërimit  ne KP, Lushnje.
	0

	10
	Blerje automjete speciale
	100

	11
	Pajisje speciale te blera për Policinë e Rendit
	28

	12
	Pajisje kompjuterike
	

	13
	Pagese TVSH-je  Donacion (nga Komisioni Europian)
	0

	Nëntotali Shpenzime Kapitale me financim të brendshëm
	97.4

	1
	 Sistemi i Kamerave ne administrim te Policisë se Shtetit-SMART CITY 
	41

	2
	 Programin e  Polici mit ne komunitet faza e trete (Qeveria Suedeze) 
	161

	3
	 Asistence për autoritet Shqiptare për te zvogëluar rrezikun e përhapjes dhe keqpërdorimit te AVL 
	0

	4
	 Asistence teknike për Forcimin e Menaxhimit te Kufijve dhe Migracionit ne Shqipëri (Faza e Dyte)-EU4SAFE 
	0

	5
	Asistenec -ARIEN " Inteligjenca Artificialë ne luftën kundër prodhimit dhe trafikimit te Drogës"
	20

	Nëntotali Shpenzime Kapitale me financim të huaj
	42

	Totali i Shpenzime Korente e Kapitale 
	87


Shpenzimet e programit për investime (financim i brendshëm + financim i huaj),  

Nga 19 projekte të parashikuara për investime, janë realizuar 7 projekte. (Informacion më i hollësishëm për realizimin e investimeve gjendet në faqet e tjera të këtij raporti).

Nga analiza e kostos së produkteve të planifikuara me koston e produkteve në fakt nuk ka ndryshime dhe në mënyrë analitike paraqitet si më poshtë:

Krahasimi i të dhënave faktike ndërmjet  Programit  dhe Thesarit;

Nga të dhënat faktike të njesive shpenzuese të programit “Policia e Shtetit” me situacionet raportuese të thesarit për  4-Mujorin e I-rë të Vitit 2026 paraqiten si me poshte : 

 (në  000/lekë)

	Nr.
	Program  Buxhetor
	Shpenzime korente
	Shpenzime kapitale
	Totali shpenzimeve 

	
	
	Programi
	Thesari
	dif
	Programi
	Thesar
	Dif.
	Programi
	Thesari
	Dif.

	1
	“Policia e Shtetit”(kap.01,02,04)
	7,710,938
	7,710,938
	 
	874,886
	874,886
	    -   
	8,585,824
	8,585,824
	    -   

	2
	“Policia e Shtetit” (kap.6)
	19,086
	19,086
	 
	2,197
	2,197
	 
	21,283
	21,283
	    -   

	Totali (kap.01+06)
	7,730,024
	7,730,024
	0
	877,083
	877,083
	0
	8,607,107
	8,607,107
	0


   INFORMACION MBI VOLUMIN & MADHËSINË E NDRYSHIMIT TË BUXHETIT

(në 000/ lekë)
	Nr.
	Program  Buxhetor
	 Buxheti fillestar  për 4-Mujorin e I-rë të vitit  2026
	Buxheti me ndryshime   për 4-Mujorin e I-rë të vitit  2026
	(Buxheti me ndryshime) - (Buxhetin fillestar)

	1
	“Policia e Shtetit”
	9,837,741
	9,866,641
	28,900

	Totali
	9,866,741
	9,866,641
	28,900


Programi “Policia e Shtetit”

Ndryshime në Buxhet ;
Kemi rritje buxheti në shumën 28,900 mijë lekë në krahasim me buxhetin fillestar sipas artikujve buxhetorë të mëposhtëm:
Në artikullin 600, nuk kemi shtesa ose pakësim fondi për ketë periudhe.
Në artikullin 601, nuk kemi shtesa ose pakësim fondi për ketë periudhe.
Në artikullin 602, nuk kemi shtesa ose pakësim fondi për ketë periudhe.
Në artikullin 605, nuk kemi shtesa ose pakësim fondi për ketë periudhe.
Në artikullin 606, kemi shtese fondi në shumën 28,900 mijë lekë, ku përfshihet detajimi fillestar i fondit të veçantë  për vitin 2026.
Në artikullin 230, nuk kemi shtesa ose pakësim fondi për ketë periudhe.
Në artikullin 231, nuk kemi shtesa ose pakësim fondi për ketë periudhe.
Në artikullin 231, kap.02,  nuk kemi shtesa ose pakësim fondi për ketë periudhe.

Në artikullin 231, kap.04, nuk kemi shtesa ose pakësim fondi për ketë periudhe.

Rialokime në buxhet;

Gjatë kësaj periudhe, rialokime të miratuara  nga një artikull në tjetrin nuk kemi.

Numri i punonjësve;

Për vitin 2026 numri i punonjësve i miratuar në Ligjin e Buxhetit për Programin “Policia e Shtetit” është 12,432 punonjës, nga të cilët me grade policore janë 11,140 punonjës dhe 1,292 nëpunës civil e me klasa. Numri faktit mesatarisht në muaj për 4-Mujorin e I-rë të Vitit 2026 është 11,477 punonjës, mesatarisht mungesa organike në çdo muaj janë 1009 punonjës. (Aktualisht janë 9 funksione të pa shpërndara në njësitë shpenzuese).

Programi “Policia e Shtetit”

Qëllimi është: Lufta pa kompromis dhe ndëshkimi i ashpër penal ndaj grupeve dhe /ose organizatave kriminale të ndryshme, si dhe i grupeve me axhenda ekstremiste të dhunshme dhe terroriste duke shënjestuar dhe goditur veprimtarinë e krimit të organizuar e rrjetet kriminale, sekuestruar dhe konfiskuar çdo aset ekonomik të paligjshëm. Përforcimi i zbatimit të ligjit për rritjen e nivelit të sigurisë publike dhe asaj rrugore. Menaxhimi efektiv, efecient dhe i integruar i kufijve nëpërmjet mirëfunksionimit të 27 pikave të kalimit kufitar në Republikën e Shqipërisë. Forcimi i kapaciteteve institucionale, garantimi i pavarësisë operacionale të Policisë së Shtetit dhe konsolidimi i arsimit, kualifikimit dhe veçanërisht trajnimit të vazhdueshëm e të profilizuar të strukturave të Policisë së Shtetit.

Programi i Policisë së Shtetit ka parashikuar objektiva specifike dhe planë veprimi për realizimin e tyre. Për vitin 2026 objektivat kryesore janë:

Rritja e hetimeve proaktive në luftën kundër krimit të organizuar, trafiqeve, korrupsionit,  terrorizmit,  si dhe Forcimi i koordinimit ndërinstitucional ndërkombëtar në luftën kundër krimit të organizuar e terrorizmit.

Treguesit e performancës për këtë objektiv: 

Urdhra mbrojtje të menjëhershme të ekzekutuara.

Numër shkëmbime informacionesh me partnerët ndërkombëtare.

% e hetimeve proaktive për individë dhe grupe me tendenca terroriste.

Gjurmimi i aseteve kriminale dhe rritja e hetimeve pasurore, me  2,5 % çdo vit.

Rritja e hetimeve proaktive në fushën kundër korrupsionit dhe veprave penale në detyrë.

Rritja e hetimeve proaktive për pastrimin e produkteve (PP) të veprës penale ndaj totalit të hetimeve.

Akte ekspertimi të Policisë Shkencore në zbulimin dhe identifikimin e provave ligjore që fiksohen e mblidhen nga vendi i ngjarjes.

Numri i arrestimeve  për dhune  në familje.

Raste të dhunës në familje, kundrejt totalit të rasteve të hetuara në %.

% e Viktimave të dëmtuara nga dhuna në familje sipas gjinisë,  për të cilat është plotësuar kërkese padi për Urdhër Mbrojtje.

Rritja e Sigurisë Publike dhe Sigurisë Rrugore përmes patrullimeve në rrugë dhe forcimi i kontrollit të territorit me policimin në komunitet.

Treguesit e përformancës për këtë objektiv: 

Numër i aksidenteve rrugore me pasojë vdekjen.

Numër rastesh të shkeljeve rrugore të evidentuara për tejkalim shpejtësie.

Numër telefonatash nga qytetarët të verifikuara.

Operacione speciale të FLO për mbështetjen e strukturave të tjera të policisë për sigurimin e rendit publik.

Operacione të forcave speciale për kapjen e autorëve të veprave të rënda kriminale.

Nr. i punonjësve të policisë rrugore gra ndaj totalit.

Nr. i punonjësve të FSP gra ndaj totalit.

Nr. i punonjësve të policisë që shërbejnë në patrullat e përgjithshme ndaj totalit.

Nr. personash të vdekur për tejkalim shpejtësie/totalit të nr. të vdekurve në aksidente rrugore.

Shpejtësia e reagimit të shërbimit policor.

Ndërtesa policore të rikonstruktuara e të ndërtuara për mjediset e punës dhe shkollimit sipas standarteve.

Ulja e numrit të veprave penale, në mbrojte të jetës e pronës në vendet ku janë instaluar kamerat e SMART SITIT.

Ulja e numrit të aksidenteve në rrugët apo akset ku do të instalohen kamerat e  Smart Sitit.

Forcimi i masave për luftën kundër krimit ndërkufitar dhe trafiqeve të paligjshme me synim rritjen e standardeve të sigurisë së kufijve  sipas standardeve të BE-se dhe Kodit Schengen.

Treguesit e përformancës për këtë objektiv:

Numër  rastesh  të dokumentave të falsifikuara/100.000 kalimtarë të kufirit.

Staf gra në PKK.

Numër i qenve të shërbimit të policisë të trajnuar.

Ulja e kohës së përpunimit të shtetasve në PKK deri në 20 sekonda.

Ulja e rasteve të trafikimit të lëndëve të parregullta në Kufi.

Numri i rasteve të dhënies ndihmë për kalim të paligjshëm të kufirit.

Raporte ngjarje të evidentuara nga strukturat vendore për kufirin dhe migracionin.

Përafrimi i standarteve të shërbimeve policore me ato të BE-së.

Treguesit e përformancës për këtë objektiv:
Numër policesh gra të diplomuara ndaj totalit të arsimuar.

Rekrut gra ndaj totalit të rekruteve.

Numër i femrave ndaj totalit në strukturat e Policisë së Shtetit.

Raporti i efektiveve policore gra në pozicione drejtuese/totalit të drejtueseve.

Numer Bashkëshortesh  të trajtuara.
Punonjës Policie të trajtuar me Uniformë në % ndaj Totalit.

% e realizimit të trajnimit të detyrueshëm në shërbim dhe riçertifikim për të gjithë personelin.

Përmirësimi i kushteve të punës dhe teknologjisë. Mirëmbajtja dhe përmirësimi i menaxhimit të TI për garantimin e sigurisë së shërbimeve dhe cilësisë së komunikimit në transmetimin e informacionit.

Treguesit e përformancës për këtë objektiv:
% e sigurimit të transmetimit të të dhënave me pajisje IT sipas standarteve në Policinë e Shtetit.

% e punonjësve të policisë të pajisur me shërbimet dhe pajisje IT sipas standarteve teknologjike. 

% e infrastrukturës së përditësuar me implementimin e mjeteve të reja sigurisë sipas parimit të arkitekturës '0-trust'.

Performanca e treguesve sa më sipër matet me bazë vjetore. 

Për programin Policia e Shtetit, realizimi ka të bëjë me disa projekte në vazhdim nga viti i kaluar që janë të kontraktuara dhe kontrata të lidhura gjatë kësaj periudhe, si më poshtë:

PROJEKTET KAPITALE

Shpenzime Kapitale, realizimi është në masën 56.2% të planit të periudhës,

Nga të cilat:

Shpenzime Kapitale me financim të brendshëm, realizimi është në masën 97.4% të planit të periudhës,

Shpenzime Kapitale me financim të huaj, realizimi është në masën 42%.

Nga 39 projekte të parashikuara për investime (të brendshme dhe të huaja), janë realizuar 9 projekte për ketë periudhe. 

Buxheti në total për vitin 2026 për projektet e investimeve me financim të brendshëm është në shumën 2,200,751 mijë lekë, ndërsa realizimi është në vlerën 396,383 mijë lekë ose në masën 18 %  të planit vjetor (pa përfshirë kapitullin 6). 

Projektet me financim të brendshëm për ketë periudhe të vitit 2026 janë realizuar në masën 97.4%, dhe ky realizim ka ndikuar në rritjen e efikasitetit të shërbimit të strukturave ndaj qytetarëve, dhe u arritën rezultatet e synuara, si më poshtë:

Është punuar për të përmirësuan kushtet e punës për shumë punonjës duke krijuar ambiente të reja sipas parametrave bashkëkohore të BE, 

U likuiduan detyrimet e përcaktuara në kontratat e projekteve .

Disa projekte të listës së investimeve të vitit 2026 janë projekte në vazhdim dhe ecuria e statusit fizik të këtyre projekteve paraqitet si më poshtë;

Projektet me financim të brendshëm

Realizimi ka të bëjë me disa projekte në vazhdim nga viti i kaluar që janë të kontraktuara dhe kontrata të lidhura gjatë kësaj periudhe, si më poshtë:

Ndërtim/Rikonstruksion i godinës së DVP Elbasan, në vlerën 50,638 mijë lekë ose në masën 100% të planit vjetor.

Ndërtim/Rikonstruksion i godinës së Komisariatit Policisë Krujë, në vlerën 105,532 mijë lekë ose në masën 100% të planit vjetor.

Blerje automjete speciale, në vlerën 119,280 mijë lekë, ose në masën 100% të planit vjetor të projektit.
Pajisje speciale për Policinë e Rendit, plani vjetor është në shumën 432,935 mijë lekë, realizimi në shumën 119,882 mijë lekë ose në masën 28% të planit vjetor, janë nënshkruar Kontratat me  nr. 55/11, datë 07.01.2026 me vlerë 170,082 mijë lekë dhe  nr. 23/45, datë 26.03.2026 me vlerë 261,000 mijë lekë.
Për disa projekte të listës së investimeve të vitit 2026 të cilat janë në vazhdim nga vitet buxhetore paraardhëse, ecuria e statusit fizik të këtyre projekteve paraqitet si më poshtë:

Ndërtim/rikonstruksion të objekteve të DVP Elbasan- punimet për këtë projekt kanë përfunduar në datën 18.12.2025, është bëre kolaudimi i objektit dhe marrja në dorëzim të përkohshëm të punimeve. Realizimi financiar është në shumën 50,638 mijë lekë ose në masën 100% të planit dhe me vlerën e kontraktuar. Fondet janë kontraktuar në vitin 2022 sipas kontratës me nr.20/17, datë 25.10.2022, me vlerë 375,881 mijë lekë. Realizimi i fondit nga fillimi i projektit deri në datën 31.12.2025 është në shumën 324,755 mijë lekë.
Projekti ka përfunduar dhe me  këtë investim do të përfitohen:

Ndërtim i objektit të ri me 3 kate mbi tokë dhe 1 kat nëntokë me sipërfaqe ndërtimi 2448 m2, rikonstruksioni i objekteve ekzistuese me sipërfaqe 3170 m2.

Janë sistemohen dhe  krijuar ambiente të jashtme funksionale prej 4079 m2, ku 1879 m2 janë realizuar me pllaka guri dekorative, ndërsa 2200 m2 me gjelbërim.

Janë akomoduar të kryejnë aktivitetin 332 punonjës të  Policisë Elbasan.

Janë krijuar ambiente të reja sipas parametrave bashkëkohorë për dhomat e shoqërimit e ndalimit të shtetasve, ambiente më vete për marrjen në pyetje të të miturve, për avokatin, për mjekun, si dhe  ambiente të reja për pritjen e qytetarëve me sipërfaqe rreth 110 m2.

Është bërë ndërtimi i Sallës Operative sipas standarteve të reja me sipërfaqe optimale dhe me të gjitha pajisjet e nevojshme, për marrjen e transmetimit në kohë të informacionit, apo denoncimit të qytetarëve.

Ndërtim/rikonstruksion i Komisariatit të Policisë Sarandë- Punimet për ndërtimin e objektit të ri nuk kanë nisur ende për shkak të problemit të pronësisë mbi truallin dhe objektin “Zyrat e Pritjes Popullit”. Fondet janë të kontraktura gjatë vitit 2022 me kontratën me nr.18/13, datë 01.09.2022, në shumën 185,911 mijë lekë. Pronarët së bashku me Policinë e shtetit janë posedues të së njëjtës pronë konkretisht truallit ku është projektuar ndërtimi i objektit të ri të KP Sarandë. Realizimi i fondit nga fillimi i projektit deri në datën 31.12.2025 është në shumën 112,528 mijë lekë.
Ndërtim/Rikonstruksion i godinës së Komisariatit Policisë Krujë, fondet janë kontraktuar gjatë vitit 2024, punimet në objekt kanë filluar në muajin Tetor 2024 dhe kanë përfunduar në datën 30.12.2025. Është bërë kolaudimi i objektit dhe marrja në dorëzim të përkohshëm të punimeve. Realizimi financiare është në shumën 105,532 mijë lekë ose në masën 100% të planit. Fondet janë kontraktuar me kontratën nr.20/15, datë 24.07.2024, në shumën 204,079 mijë lekë. Realizimi i fondit nga fillimi i projektit deri në datën 31.12.2025 është në shumën 98,263 mijë lekë.

Projekti ka përfunduar dhe me  këtë investim do të përfitohen:

Ndërtim i objektit të ri me 1 kate mbi tokë me sipërfaqe ndërtimi 200 m2 në total i cili do të shërbeje si objekt për pritjen e qytetarëve, rikonstruksioni i objekteve ekzistuese Komisariati me sipërfaqe 2200 m2 në total, si dhe janë sistemuar ambientet e jashtme funksionale prej 1100 m2, e cila është bërë me asfalto-beton e pllakë guri dhe do të shërbejë si parkim për automjetet e Komisariatit.

Janë akomoduar të kryejnë aktivitetin 120 punonjës të Komisariatit të Policisë Krujë.

Janë krijuar ambiente të reja sipas parametrave bashkëkohorë për dhomat e shoqërimit e ndalimit të shtetasve, ambiente më vete për marrjen në pyetje të të miturve, për avokatin, për mjekun, si dhe ndërtimi i Sallës Operative sipas standarteve të reja me sipërfaqe optimale dhe me të gjitha pajisjet e nevojshme, për marrjen e transmetimit në kohë të informacionit, apo denoncimit të qytetarëve.

Rikonstruksion i dhomave të shoqërimit në Komisariatet e Policisë Tiranë, blloku i sigurisë dhe shoqërimit në KP, Lushnje, etj- ka përfunduar realizimi fizik për Lushnjën në shumën 3,848 mijë lekë që është likuiduar. Ndërsa për dhomat e shoqërimit të Komisariateve të DVP Tiranë është lidhur kontrata nr. 47/14, datë 06.12.2024 në shumën 43,662 mijë lekë për rikonstruksionin dhe nr. 65/4, datë 06.12.2024 në shumën 666 mijë lekë për mbikëqyrjen e punimeve. Punimet kanë nisur në datën 09.07.2025 dhe deri në 31.12.2025 janë realizuar punime në vlerën 14,102 mijë lekë dhe 150 mijë lekë për mbikëqyrjen e punimeve, pra realizimi financiar për vitin 2025 ka rezultuar në masën 92%. Pjesa e mbetur e kontratës është parashikuar për tu financuar në vitin 2026. Realizimi i fondit nga fillimi i projektit deri në datën 31.12.2025 është në shumën 16,875 mijë lekë.

 BLERJE  PAJISJEJE;
Blerje Automjete speciale;
Vlera e plotë e projektit është në shumën 240,381 mijë lekë, plani vjetor është në shumën 119,280 mijë lekë, realizimi në shumën 119,280 mijë lekë ose në masën 100%. Realizimi i fondit nga fillimi i projektit deri në datën 31.12.2025 është në shumën 121,101 mijë lekë. Fondet janë prokuruar dhe kontraktuar gjatë vitit 2025 sipas kontratës me nr. Nr.56/6, datë 16.10.2025 në shumën 119,280 mijë lekë. Vlera e plotë e projektit është realizuar.

Nga ky projekt Policia e Shtetit ka përfituar;

Kamion tërheqës (karotrec) me platformë pirun               1 (një) copë

Kamion tërheqës (karotrec)  me platformë rrëshqitëse   4 (katër) copë

Pajisje ngritëse teleskopike                                                1 (një) copë

Fuoristrade Pickëp                                                          4 (katër) copë

Produkti qe ka sjell;

Kompletimi i strukturave të Policisë së Shtetit me automjete speciale ndikoi direkt në realizimin  e detyrave funksionale të struktura operacionale dhe mbështetëse kryesisht në ato të rendit dhe qarkullimit rrugor në qytetin e Tiranës dhe me gjere. Përmirësoi dukshëm përformancës dhe  kushtet e punës  së këtyre strukturave. 

Investimi ndikoi direkt në arritjen e objektivave:

Rritjen e fuqisë goditëse ndaj krimeve të niveleve të ndryshme

Rritjen e parametrave të Sigurisë Rrugore;

Rritjen e integritetit të punonjësve të Policisë;

Rritjen e sigurisë në punë të punonjësve të Policisë;

Rritjen e përformancës së punonjësve të policisë duke u përfaqësuar denjësisht para opinionit publik;

Përmirësimin e kushteve të punës së punonjësve të Policisë;

Zbulimin dhe dokumentimin ligjor të veprave penale të krimeve kundër personit e pronës;

Rritjen e parametrave të rendit publik dhe mbrojtjen e jetës së qytetarëve të pronës publike dhe private;

Pajisje speciale për Policinë e Rendit;

Vlera e plotë e projektit është në shumën 1,900,792 mijë lekë. Plani vjetor është në shumën 432,935 mijë lekë, nuk ka fond të planifikuar për periudhën, ka realizim fondi në shumën 119,882 mijë lekë, ose në masën 28% të planit vjetor. Realizimi i fondit nga fillimi i projektit deri në datën 31.12.2025 është në shumën  377,514 mijë lekë. Janë nënshkruar Kontratat me  nr. 55/11, datë 07.01.2026 me vlerë 170,082 mijë lekë dhe nr. 23/45, datë 26.03.2026 me vlerë 261,000 mijë lekë.

Pajisje e orendi zyrash; 

Vlera e projektit parashikohet të jetë në shumën 145,909 mijë lekë, plani vjetor është në shumën 15,638 mijë lekë, nuk ka fond të planifikuar për periudhën. Realizimi i fondit nga fillimi i projektit deri në datën 31.12.2025 është në shumën 63,634 mijë lekë. Është nënshkruar kontrata me nr.61/18, datë 29.04.2026 në shumën 15,638 mijë lekë në zbatim të MK nr.2184/19, datë 14.02.2025, me këto fonde do të blihen orendi zyre për kompletimi me orendi e pajisje për objektet e Rikonstruktura dhe ndërtuar të reja si: DVP Berat, DVP Elbasan, vënia në funksionim e të cilave është e domosdoshme si dhe zëvendësimin e orendi e pajisje për zyrat të amortizuara në strukturave policore dhe Akademinë e Sigurisë, fondet janë në fazën e nënshkrimit të kontratës. 

Blerje mjete transporti për rinovimin dhe kompletimin e flotës së mjeteve rrugore të Policisë së Shtetit (18AU006); 

Vlera e projektit parashikohet të jetë  në shumën 2,033,080 mijë lekë, plani vjetor është në shumën 100,000 mijë lekë, nuk ka fond të planifikuar për periudhën. Është dërguar praktika  në OBP për realizimin e procedurës së prokurimit.

Objektivi i përgjithshëm i projekti; është Kompletimi dhe Modernizimi i strukturave të Policisë se Shtetit me mjete transporti, rritja e nivelit të sigurisë publike dhe përformancës së punonjësve të policisë duke lëvizur me mjete rrugore bashkëkohore për parandalimin dhe/ose zbardhjen e ngjarjeve.

Përmbajtja e këtij projekti; është  vlerësimi i  të gjithë faktorëve  si social ashtu dhe ekonomik duke vlerësuar shtrirjen gjeografike, madhësinë e popullsisë dhe problematikat e territorit që mbulon, plan vendosjen, numrin e punonjësve  për çdo strukturë, nevojat dhe shërbimet më të domosdoshme për praninë e Policisë së Shtetit.

Investimi në këtë projekt synon arritjen e objektivave:

Rritja e fuqisë goditëse ndaj krimeve te niveleve te ndryshme

Rritja e parametrave të Sigurisë Rrugore;

Rritjen e integritetit të punonjësve të Policisë;

Rritjen e sigurisë në punë të punonjësve të Policisë;

Rritja e përformancës të punonjësve të policisë duke u përfaqësuar denjësisht para opinionit publik;

Parandalimi, zbulimi dhe goditjen e çdo veprimtarie kriminale, në mbrojtje të pronës, jetës dhe garantimin e sigurisë publike;

Përmirësimi i kushteve të punës së punonjësve të Policisë;

Zbulimi dhe dokumentimi ligjor i veprave penale të krimeve kundër personit e pronës;

Rritja e parametrave të rendit publik dhe mbrojtjen e jetës së qytetarëve të pronës publike dhe private;

Duke qenë të qartë se nuk është e lehtë të bëhet rinovimi i menjëhershëm i flotës, plani është i shtrire në një periudhë 3-vjeçare dhe i kombinuar me financime të tjera të mundshme. Ky projekt synon blerjen e 620 mjeteve të ndryshme rrugore ku nder me të domosdoshmet janë 150 mjeteve rrugore të tepëve Auto vetura me kalueshmëri të lartë (Foristrada të ndryshme) me kapacitete të ndryshëm referuar shërbimeve të rendit dhe sigurisë publike. Për vitin 2026 parashikohet të blihen vetëm disa mjete, pasi nuk ka mundësi të mbulimit me fonde.

Blerje pajisje për Policinë Shkencore; 

Vlera e projektit parashikohet të jetë në shumën 367,951 mijë lekë, plani vjetor është në shumën  25,000 mijë lekë, nuk ka fond të planifikuar për periudhën. Realizimi i fondit nga fillimi i projektit deri në datën 31.12.2025 është në shumën 6,197 mijë lekë. Po punohet për të përgatitur  dokumentacionin  pranë OBP për procedure.

Ky financim do të shërbejë për plotësimin e nevojave të Institutit të Policisë Shkencore dhe strukturave rajonale të këtij shërbimi, për zëvendësimin e pajisjeve të amortizuara me pajisje profesionale për fotografimin e provave materiale gjatë këqyrjes së vendit të ngjarjes dhe kryerjes së veprimeve të ndryshme proceduriale. Projekti parashikon “Blerje aparaturash dhe pajisjesh shkencore laboratorike për IPSH-në”, qëllimi i këtij projekti është:

Modernizimin e laboratorëve të IPSH-së për zhvillimin e metodave ekzaminuese bashkëkohore, 
Rritjen e cilësisë dhe dhënien e rezultatit në kohë për dokumentimin dhe identifikimin e autorëve të veprave penale, 
Minimizimin e dëmit në shëndetin e punonjësve, 
Përmbushja e kritereve të standartit ISO 17025 me objektiv akreditimin.  
Ky projekt ka ardhur si nevojë sepse rritja e provave për ekzaminim kërkon shtimin e aparaturave dhe pajisjeve ekzaminuese që do të kryhen për herë të parë për nevoja pune, ku theksohen pajisjet për eksplozivet si: LC/MSMS, RAMAN Spectroscopy, program/licence e kategorisë Premium, dedektori MSD, mikroskop digjital 3D për përcaktimin e elementeve grafikë të ndërthurura.

Pajisje speciale për Policinë Rrugore ;
Vlera e plotë e projektit është në shumën 93,938 mijë lekë, plani vjetor është në shumën 15,000 mijë lekë, nuk ka plan për periudhën. Është dërguar praktika me shkresën nr.613/1, datë 02.03.2025  për procedure tek OBP-ja. Realizimi i fondit nga fillimi i projektit deri në datën 31.12.2025 është, në shumën 19,630 mijë lekë. 

Pajisje të Teknologjisë se Informacionit;

Pajisje kompjuterike; 

Vlera e projektit parashikohet të jetë në shumën 510,603 mijë lekë, plani vjetor është në shumën 117,182 mijë lekë, nuk ka realizim fondi për këtë periudhë. Realizimi i fondit nga fillimi i projektit deri në datën 31.12.2025 është në shumën 80,603 mijë lekë. Fondet e miratuara për vitin 2026 janë prokuruar nga AKSHI dhe me shkresën nr. 1739, datë 01.04.2026 ka dërguar Autorizim për lidhje kontrate në vlerën 81,212 mijë lekë pa TVSH në zbatim të Akt Marrëveshjes nr.5242, datë 13.11.2025, është nënshkruar kontrata me nr.26, datë 15.04.2026 në vlerën 97,455 mijë lekë, fondet janë realizuar në fillim të muajit Maj.
Sistem i Menaxhimit të informacionit të burimeve të Policisë së Shtetit (PRIMS);

Vlera e projektit parashikohet të jetë në shumën 197,000 mijë lekë. Plani vjetor për vitin 2026 është në shumën 67,522 mijë lekë, nuk ka fonde të planifikuara për këtë periudhe. Është dërguar shkresë AKSH-it me datë 18.03.2026 për të filluar procedurat për këtë projekt.

Sistemi është mjaft i nevojshëm në përmirësimin administrativ të financës dhe logjistikes konformë dhe programeve softuerë që janë vëne në zbatim edhe në institucione të tjera. Implementimi i një sistemi të tille do të ndikoje në administrim dhe pasqyrim real të aseteve të Policisë së Shtetit, menaxhim efektiv të tyre por edhe planifikimin e saktë të nevojave për riparime e mirëmbajtje të aseteve. 
PAGESË  TVSH-JE;
Për pagesën e TVSH-së. Plani vjetor është në shumën 1,025,000 mijë lekë, plani i periudhës është në shumen 1,000 mijë lekë,  realizimi i fondit është në shumën 0 lekë ose në masën 0%. Fondi është detajuar për projektet dhe financimin e kostove lokale të parashikuara për projektet me financim të huaj që implementohen në Policinë e Shtetit, nga donatorët dhe partneret strategjik të Policisë së Shtetit si;

Pagesë TVSh-je për Projektin “SEESAC (Southeastern and Eastern Europe Clearinghouse for Control of Small Arms and Light Veapons - PNUD);

Vlera e plotë e projektit parashikohet të jetë është në shumën 34,950 mijë lekë. Plani vjetor është në shumën 5,000 mijë lekë, nuk ka fond të planifikuar për periudhën.  Realizimi i fondit nga fillimi i projektit deri në datën 31.12.2025 është në shumën 5,950 mijë lekë.
Pagesë TVSh-je, Donacion (nga K. Europian);
Vlera e plotë e projektit parashikohet të jetë në shumën 32,715 mijë lekë. Plani vjetor  dhe i periudhes është në shumën 1,000 mijë lekë, realizimi i fondit është në shumën 0 lekë ose në masën 0%. Realizimi i fondit nga fillimi i projektit deri në datën 31.12.2025 është në shumën 5,715 mijë lekë. 

Pagesë TVsh-je për ndërtimin e godinës së DVKM Tiranë;
Vlera e plotë e projektit parashikohet të jetë në shumën 14,000 mijë lekë. Plani vjetor është  në shumën 14,000 mijë lekë, nuk ka fond të planifikuar për periudhën. Projekti i ndërtimit të godinës së DVKM Tiranë nuk ka filluar ende për shkak të mos lidhjes së kontratës së zbatimit. 

Pagesë Tvsh-je për projektin e huaj "Asistence për autoritetet Shqiptare, të AV";

Vlera e plotë e projektit parashikohet të jetë është në shumën 5,000 mijë lekë. Plani vjetor është në shumën 5,000 mijë lekë, nuk ka fond të planifikuar për periudhën. 

Pagesë TVSH-je për Projektin Sistemi i kamerave në administrim të Policisë së Shtetit- SMART CITY ; 

Vlera e plotë e projektit parashikohet të jetë është në shumën 2,206,284 mijë lekë. Plani vjetor është  në shumën 1,000,000 mijë lekë, nuk ka fond të planifikuar për periudhën.
Projektet me financim të huaj  

Për vitin 2026, Policia e Shtetit është përfituese e një numri projektesh të financuara nga fondet e Bashkimit Evropian nëpërmjet programeve të zhvillimit IPA (Instrumenti i Para Aderimit). Buxheti i planifikuar për financimet e huaja është detajuar për të mbështetur projektet të cilat janë në fazën e implementimit nga viti i kaluar  si dhe projektet që janë planifikuar të zbatohen gjatë vitit 2026 për të cilat është siguruar financimi  në shumën  2,300,000 mijë lekë për projektet ,  realizimi faktik është në vlerën 478,508 mijë lekë, ose në masën 21% kundrejt planit vjetor të investimeve, për projektet si vijon:

Projekti “Programi i Policimit në Komunitet faza e tretë (Qeveria Suedeze)”, Vlera totale e projektit është 2,856,048 Euro ose në shumën 280,750 mijë lekë. Projekti financohet nga Qeveria Suedeze dhe kohëzgjatja e projektit është përgjatë viteve 2024-2029. Plani vjetor është në shumën 34,000 mijë lekë,  dhe  realizimi i fondit është në shumën 16,108 mijë lekë ose në mesën 161% të planit të periudhes . 

Projekti “Asistencë për autoritetet Shqiptare për të zvogëluar rrezikun e përhapjes dhe keqpërdorimit të AVL”, plani vjetor është në shumën 15,000 mijë lekë, nuk ka realizim fond për periudhën.
Projekti “Asistencë-ARIEN “Intelligjenca Artificiale në Luftën Kundër Prodhimit dhe Trafikimit të Drogës”, nuk ka plan vjetor të miratuar, por ka realizim në shumën 423 mijë lekë.
Projekti “Sistemi i Kamerave në administrim të Policisë së Shtetit-SMART CITY. Me VKM nr.145, datë 09.04.2026 “Për miratimin e dokumentit të politikave prioritare 2027-2029”, projekti Smart City është miratuar si projekt unik me rëndësi kombëtare me vlerë 134,408,393 Euro ose 13,212,345 mijë lekë për kapitujt (01 dhe 02). Vlera e Kontratës së shërbimit të projektit nr.4072/36, datë 19.12.2025 të nënshkruar ndërmjet Kompanisë Presight AI Ltd dhe Ministrisë së Punëve të Brendshme të Republikës së Shqipërisë, projekti është miratuar me vlerën 113,660,000 USD ose 10,036,178 mijë lekë për fondet e kapitullit 02. Për vitin 2026 është parashikuar shuma  prej 2,241,000 mijë lekë, plani i periudhes është në shumën 1,132,875 mijë lekë, realizimi për ketë periudhe është në shumën 461,971 mijë lekë ose në masën 41% të planit të periudhes paguar paradhënia sipas detyrimeve të përcaktuara në kontratë në masën 5% të vlerës së kontratës.
Projekti “Asistencë Teknike për Forcimin e Menaxhimit të Kufijve dhe Migracionit në Shqipëri (Faza e Dytë) - EU4SAFE”. Vlera e projektit parashikohet të jetë në shumën 511,160 mijë lekë. Projekti financohet nga Instrumenti për Asistencën e Para-Aderimit IPA III, dhe zbatohet nga Qendra Ndërkombëtare për Zhvillimin e Politikave të Migracionit (ICMPD), në bashkëpunim me Komisionin Evropian. Afati i zbatimit të projektit është 2025-2027 dhe vlera totale 5.2 milion Euro. Për vitin 2026 kemi parashikuar në PBA fonde në shumën 10,000 mijë lekë, nuk ka realizim  për këtë periudhe
INFORMACION PËR SHPENZIMET E REALIZUARA NGA TË ARDHURAT JASHTË PLANIT LIMIT.

Shpenzimet e realizuara nga të ardhurat jashtë planit limit janë në shumën 21,283  mijë lekë si më poshtë:

Në artikullin 602 “Mallra e shërbime të tjera”, janë në shumën 19,086 mijë lekë  realizuar pagesa:

Shpenzime nga “FRONTEX”, në shumën 18,322 mijë lekë për rimbursimin e shpenzimeve për ushqim, fjetje, shpenzimi udhëtimi, si dhe për  trajnimin e punonjësve të Departamentit për  Kufirin dhe Migracionin dhe të strukturave të Drejtorive Vendore të Kufi-Migracionit .

Shpenzime, në shumën 764 mijë lekë paguar nga Akademia e Sigurisë, shume e parealizuar nga fondi i akorduar nga Qendra  Kombëtare e Kërkimit Shkencor dhe Inovacionit për financimin e projektit  "Siguria në komunitet në kontekstin e kërcënimeve nga fenomenet ekstreme natyrore dhe nevojat për përballimin e emergjencave civile" sipas kontratës nr. 808, të vitit 2021. Projekti ka përfunduar në  vitin 2022 dhe kjo diferencë ka ngelur  pa u realizuar, ky fond i pashpenzuar nga ky projekt ka kaluar si xhirim i brendshëm nga artikulli 602  në  llogarinë e të ardhurave 7780100.

Në artikullin 231 “Shpenzime për investime”, janë  realizuar pagesa në shumën 2,197 mijë lekë si:
Shpenzime të kryera janë në shumën 2,197 mijë lekë, nga fondet e sekuestruara të miratuar me Vendim të Komitetit Ndërinstitucional për masat kundër Krimit të Organizuar nr.118, datë 03.08.2023, është çelur fondi në shumën 72,000 mijë lekë. Fondet janë prokuruar dhe kontraktuar me kontratën nr. nr. 44/11, datë 24.10.2025 "Blerje pajisje për Policinë Kriminale", në shumën 22,768 Euro. Realizimi deri në datën 31.12.2025 është në shumën 68,485,4 mijë lekë.

INFORMACION SHTESË MBI REALIZIMIN E PRITSHËM DERI NË FUND TË VITIT

Gjatë kesaj periudhe, në funksion të analizës dhe marrjes së masave për realizimin e buxhetit deri në mbylljen e vitit buxhetor, ju kemi kërkuar dhe do ju kerkojme njesive shpenzuese të ndjekin realizimin e procedurave të prokurimit dhe të realizimit të fondeve të planifikuara, informacioni mbi realizimin e pritshëm për vitin 2026, që të realizojnë fondet e planifikuara për këtë vit buxhetor në masën 100%. 
Gjatë kësaj periudhe kemi kërkuar shtese fondi për zbatimin e VKM të miratuara për vitin 2026, ku kemi kërkuar mbështetje financiare të domosdoshme për financimin e shpenzimeve të personelit dhe disa shpenzimeve të tjera,  kërkesa të cilat akoma nuk janë miratuar.
Në zbatim të Udhëzimit të Ministrisë së Financave nr.14, datë 30.05.2023 “Për procedurat standarde të monitorimit të buxhetit në njësitë e qeverisjes qendrorë”, kreu III  “Procedurat për Procesin e Monitorimit”, me qellim realizimin e fondeve në masën 100% dhe realizimin e treguesve të përcaktuara, nga EMP gjatë vitit 2026, do të  merren masa korrigjuese në zbatim të këtij Udhëzimi, kapitulli III, ku janë rishikuar dhe do të rishikohen në vazhdim fondet e miratuara sipas produkteve dhe mundësia e realizimit të tyre gjatë vitit, dhe për ato produkte që do të kenë  rrisk, që nuk mund të realizohen gjatë vitit 2026, i është propozuar dhe do ti   propozohet Sekretarit të Përgjithshëm gjatë vitit që fondet e planifikuara për disa produkte të pakësohen e të kalojnë në produkte të tjera për të cilat janë financuar me pak fonde në fillim të vitit. 
Produktet janë realizuar në vlerë në masën 87%, tregues që paraqet realizimin e objektivave për Politikën e Programit “Policia e Shtetit”, dhe në sasi produktet janë realizuar në masën  87%.
PËRFUNDIME

Në vlerësimin përfundimtar konstatojmë se, realizimi i buxhetit (Financim i Brendshëm + Financim i Huaj + Të Ardhura jashtë limitit) për Programin “Policia e Shtetit” për periudhen e 4-Mujorit të I-rë të vitit 2026  është në masen 87%.
Në bazë të vlerësimit të të dhënave të realizimit të shpenzimeve buxhetore gjatë çdo muaji, është ndjekur sistematikisht dhe me përgjegjësi menaxhimi i fondeve buxhetore nëpërmjet analizave dhe nxjerrjes së përgjegjësisë për strukturat që rezultuan me mosrealizime të theksuara.

Problematikat e konstatuara gjatë kesaj periudhe do të jenë objekt i vëmendjes dhe trajtimit, me qëllim shmangien e përsëritjes së tyre për vitin 2026.

Raportet e monitorimit janë publikuar në faqen zyrtare të Programit “Policia e Shtetit” në linkun: https://asp.gov.al/raporte-monitorimi-financiar/

